
॥ శ్రీగురుభ్యో  నమః ॥
॥ ఓం శ్రీమహాగణాధిపతయే  నమః ॥
॥ శ్రీమచ్చరణవైభవాయై   నమః ॥

॥ శ్రీయోగీశ్వర -యాజ్ఞవల్క్య -మఙ్గలాశాసనమ్  ॥
బ్రహ్మరాత -మహాయోగి-బృహత్-సుకృత-మూర్తయే ।
సునన్దా -సుతరత్నాయ సానన్దాయాస్తు  మఙ్గలమ్  ॥ ౧॥
జననీ-జఠర-ప్రాప్త -జలజాక్ష-దయోదయః ।
యోఽభూత్ పరాత్మవేత్తాస్మై  యాజ్ఞవల్క్యాయ  మఙ్గలమ్  ॥౨॥
కృపాగురుర్గురుర్యస్య  హ్యకరోదుపనాయనమ్ ।
వృద్ధవ్యాస -ప్రసాదాత్త -వైదుష్యాయాస్తు  మఙ్గలమ్  ॥ ౩॥
వైశమ్పాయన -ప్రాప్తాదృక్ -వృజినచ్ఛేద-శక్తయే  ।
వైదేహ -వసుధానాథ-వన్దనీయాయ  మఙ్గలమ్  ॥ ౪॥
మైథిలాస్థ  -నగస్థూణా -మఞ్జుపల్లవ  -కారిణః ।
మన్త్రాక్షతాః  బభుర్యస్య మాననీయాయ మఙ్గలమ్  ॥ ౫॥
వైశమ్పాయనతోఽధీతం  వవామ యజురుజ్జ్వలమ్  ।
యస్సభాయాం తపోభాజాంయోగివర్యాయ మఙ్గలమ్  ॥౬॥
స్వశక్తి -ఖ్యాపనోద్యుక్త-సప్తసైన్ధవశాసనాత్   ।
ఆహర్త్రే బడవాశ్వానాం అర్కశిష్యాయ మఙ్గలమ్  ॥ ౭॥
అయాతయామమామ్నాయం ఆమ్నాయవపుషో హరేః ।
అధ్యైష్ట  యో మునిస్తస్మా అక్షయ్యం భూరి మఙ్గలమ్  ॥౮॥
యస్య చిత్రరథః  శిష్యోయోగినేతుఃప్రసాదతః ।
కాత్యాయనీప్రియాయాస్మై   కృపాసారాయ మఙ్గలమ్  ॥౯॥
మిథిలాధిపదత్తాగ్రమాననాయ  మహాత్మనే ।
ఆహర్త్రే సౌరభేయీనాం అధ్వరాన్తేస్తు మఙ్గలమ్  ॥ ౧౦॥
పితామహమనఃపుత్రీపరిణేత్రే  పటీయసే ।
శాన్తోద్ధాలకగర్వాయ  శాన్తిసారాయ మఙ్గలమ్  ॥ ౧౧॥

దర్భ-స్తమ్భ-హృత-గ్రీవ -దృప్త-శాకల్య-జీవనమ్ ।
చకార యః ప్రభావేన  చిత్రచర్యాయ  మఙ్గలమ్  ॥ ౧౨॥
ఇతి మాఙ్గలికైః   శ్లోకైః 

ఉపనదతః కణ్వముఖ్యసచ్ఛిష్యాన్ ।
అనుగృహ్ణన్  శుక్లయజుః -
శాఖాచార్యో మునీశ్వరో జయతి ॥ ౧౩॥

॥శుభమస్తు ॥

